2003KO URRIAREN 6KO GOBERNU BILKURA

=====================================


Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

GOBERNUAREN ERABAKIAK

========================


Pablo Hermoso de Mendoza Lizarrako burtzikaria, 2003ko Nafarroako Urrezko Domina
_________________________________________________________________



Nafarroako Gobernuak erabaki du gaurko bilkuran Pablo Hermoso de Mendoza Lizarrako burtzikariari 2003ko Nafarroako Urrezko Domina ematea. Jakina denez, urrezko domina da Foru Erkidegoko sari instituzionalarik gorena da.


 Bere erabakian honako hau dio Gobernuak: “Pablo Hermosos de Mendoza da zaldi gaineko toreoaren berritzaile handia. Izan ere, Lizarrakoa zezen plazetara iritsi arte zaldi gainekoa zezenketa handiaren –alegia, zutikako zezenketaren- apaingarri estereotipatua besterik ez zen. Hermosok itzuli dizkio burtziketari galdutako zentzua eta itxura ederra, ahantziriko lantzeak berreskuratu eta berriak ere asmatu ditu eta hori guztia egin du gaur egun berdinik ez duen trebetasun hipikoarekin eta toreatzaile-dotoretasun nabarmenarekin. Zezen plazara ateratzen den bakoitzean jasotzen dituen sariek kreditatzen dute zaletuen artean pizten duen adostasuna.


Hermoso de Mendoza ez da zaldiz ibiltzen zezenari akuilatzeko edo haren erasoari ihes egiteko, ohiko burtziketan maiz ikusten den bezala, baizik eta hura toreatzeko aritzen da zaldi gainean. Hasteko, zaldiaren arrapalada zezenaren urratsari egokitzen zaio, eta beronen suhartasuna deskubritu eta epeldu egiten du. Burtzien lantzean, zaldiaren bular eta lepoak zezenari deitu, erasotzeko gonbidatu eta zezena zaldiaren eremura iristen denean hark ihes eginik irteera erakusten dio. Azkenik, Hermoso de Mendozak lantze guziak harremanetan jartzen ditu, hortaz, badago jarraipen bat zezenketan ez ohikoa dena betiko burtziketan”.


Bertute horiekin batera, Nafarroako Gobernuak saritu nahi izan du Hermoso de Mendozaren izaera pertsonala, eta Lizarra eta Nafarroarenganako dituen maitasuna eta pasioa. Saria heldu den abenduaren 3an emanen da Nafarroaren Egunarekin bat eginik.

OSASUN DEPARTAMENTUA

=======================


Nafarroak 48.000 euro inbertituko du drogamenpekotasunei aurrea hartzeko, estupefazienteen trafikoarengatik konfiskatu ondasunen fondoren kargura
_________________________________________________________________



Osasun Departamentuak eta Barne Ministerioak 2003. Urteari dagokion hitzarmena sinatuko dute drogamenpekotasunei aurrea hartzeko jardueretan erabiltzeko estupefazienteen trafikoarengatik eta antzeko delituengatik konfiskatutako ondasunen fondoa, aipatu Ministerioak kudeatzen duena. Horrela onetsi du gaurko bilkuran Nafarroako Gobernuak.


Zehatz-mehatz, Osasun Departamentuak eta Barne Ministerioak 48.000 euroko aurrekontua duten hainbat ekintza programatu dituzte fondo horren kargura. Aipatu ekintzak aurten gauzatu eta Drogamenpekotasunen Foru Planak  burutuko ditu.


Inbertsio horren helburua hiru egitasmotan banatzen da: joan zen udan aurkezturiko “Festa zurea egin” izeneko informazio materiala editatu eta hedatzea (20.000 euro); festetan zirkulazio istripuei aurrea hartzeko eta alkoholaren kontsumoaz hezteko “Joan eta etorri”  programaren ebaluaketa (22.000 euro); oinarrizko laguntzako langileen prestakuntza programa bat alkoholaren kontsumo arloan (6.000 euro).


Aurki sinatuko den hitzarmen hau beste hitzarmen marko batetik dator, Nafarroako Gobernuak eta Barne Ministerioak 1999an sinatu zutena konfiskatutako ondasunen fondo hau erabiltzeko. Drogamenpekotasunei aurrea hartzeko arloan lan egiten duten gobernuz kanpoko erakundeek eta toki entitateek ere fondo hau aprobetxatzen ahal dute.

GIZARTE ONGIZATE, KIROL ETA GAZTERI DEPARTAMENTUA

==================================================


Eguneko Zentro Psikogeriatrikoa birdefinitu da
_______________________________________________



Nafarroako Gobernuak Foru Dekretu bat onetsi du Eguneko Zentro Psikogeriatrikoaren kontzeptua birdefinitzen duena 1991an onartutako Gizarte Zerbitzu arloko baimen, arau-hauste eta zehapenen araubidetik datozen betebehar berriei aurre egiteko. Definizio berri honek erabiltzaileak, langileak eta euren baldintza berariazkoak ere ukitzen ditu.


Horrela bada, hemendik aurrera, Eguneko Zentro Psikogeriatrikotzat ulertuko da egunean zehar zabalik dagoena hondamen psikikoa eta defizit funtzionala duten zaharrei mantentze eta errehabilitazio zainketa emateko beren gizarte-ingurunean eta familietan gehiago iraun dezaten.

TOKI ADMINISTRAZIOKO DEPARTAMENTUA

====================================

Falcesko Industrialdeko ur zikinen hustubideak ukitzen dituen ondasun eta eskubideen okupazioa presakoa dela deklaratu da
________________________________________________________



Nafarroako Gobernuak presakotzat deklaratu du foru dekretuz eta nahitaezko desjabetzearen ondorioetarako Falcesko Industrialdeko ur zikinen hustubidea egiteko proiektuak eta ukitzen dituen ondasun eta eskubideen okupazioa. 

EKONOMIA ETA OGASUN DEPARTAMENTUA

=====================================


Gobernuak dohainik laga die irabazteko asmorik gabeko hainbat erakunderi zenbait altzari eta ekipamendu informatiko
_________________________________________________________________



Nafarroako Gobernuak erabaki du gaurko bilkuran dohainik lagatzea hainbat erakunderi –irabazteko asmorik gabekoak- zenbait altzari eta ekipamendu informatikoa.


Lagapen honen onuradunak ondoko hauek dira: Nafarroako Scouts Católicos, “Asociación de Disminuidos Físicos y Psíquicos de Corella”, ANFAS, “APYMA Colegio Público de Villafranca”, “APYMA Mendialdea Guraso Elkartea”, “Misión Diocesana de Navarra” elkartea eta Zaragozako Nafar Etxea.

IZENDAPENAK


Nafarroako Gobernuak ondoko izendapen hauek onetsi ditu gaurko bilkuran:

Ekonomia eta Ogasun Departamentua
· Marina Roncal Delgado, Europako Aferetarako eta Planifikazio Zuzendaritza Nagusiko Kanpoko Ekintzaren Ataleko burua.

Hezkuntza Departamentua

Nafarroako Lanbide Heziketaren Kontseiluko kideak:

· Buru: Luis Campoy Zueco, Hezkuntza kontseilaria.

· Buruorde: José Javier Armendáriz Quel, Industria eta Teknologia, Merkataritza eta Lan kontseilaria.

· Kide: Fermín Villanueva Ferreras, Eskola eta Lanbide Irakaskuntzen zuzendari nagusia.

· Kide: Javier Navallas Rebolé, Lanbide Heziketaren Zerbitzuko burua.

· Kide: María Isabel García Malo, Nafarroako Enplegu Zerbitzuko zuzendaria.

· Kide ordezkoa: Antonio Marticorena Valencia, Hezkuntza Departamentuko Ikuskaritza Zerbitzuko zuzendaria 

Kultura eta Turismo Departamentua

· Juan Francisco Elizari Huarte, Nafarroako Liburutegi Orokorraren Ataleko burua. 

· Mª Carmen Guerrero Aspurz, Liburutegi Sarearen Ataleko burua

“Baluarte” Fundazioko patronatuan Nafarroako Gobernua ordezkatzen duten kideak: 

· Juan Ramón Corpas Mauleón, Kultura eta Turismo kontseilaria 

· Camino Paredes Giraldo, Kultur Ondarearen zuzendari nagusia.

· Cristina Arcaya Sánchez, Turismo eta Sustapen zuzendari nagusia. 

· Jesús María Bengoechea Miranda, Kultur Ekintzaren Zerbitzuko zuzendaria.

· Alfredo Huarte Cárcar, Kultura eta Turismo Departamentuko idazkari teknikoa.

· Ildefonso Sebastián Labayen, Lehendakaritza zuzendari nagusia.

· Joaquín Ortigosa Ocón, Komunikazio zuzendari nagusia.

Gizarte Ongizate, Kirol eta Gazteri Departamentua

· Teresa Alonso Calderón, Programazio eta Ebaluazio Ataleko burua Familia Plana eta Haurtzaroaren Plana Planifikatu, Jarraitu eta Ebaluatzeko Zerbitzuaren barrenean.

